
清 代

《一统志案说》

▲雷州，本秦象郡地，汉置合浦郡，治徐闻县，今海康县南徐闻故县是也。后汉移治

合浦县，徐闻属焉。府境皆汉徐闻县地。今徐闻县则自萧齐分置乐康县，隋改曰“隋康”，

唐改曰“徐闻”者也。雷州之名自唐贞观八年始。国史补云：“雷州，春夏多雷，无日无

之。”《投荒录》云：“郡南滨大海，雷声近在檐宇之上。州名盖取诸此。雷州三面环海，

飓风尤甚，海康、遂溪东接高之吴川，西接廉之石城，而徐闻之海则南接琼州澄迈县界。”

班固云“自合浦、徐闻南入海，得六（大？）州，东西南北六（方？）千里……”

（顾炎武《一统志案说》）



▲……武帝元封元年略以为儋耳、珠厓郡，即其地也。徐闻县南有侯官故址。元和志

云：“汉置左右侯官，在县南七里，积货于此，备其所求，故谚曰‘欲拔贫，诣徐闻’。”

珠犀瑇瑁之珍凑于此矣。

（顾炎武《一统志案说》）



[清]康熙《广东舆图》中的“徐闻县图”



《广东舆图》

▲【雷州府徐闻县图说】徐闻县，自县治至府城一百六十里一统志，一百零五里，误。

东至黄塘海岸九十里。西至流沙港海岸七十里通志，至谢家港八十里，误。南至踏磊海岸二

十里通志，南至那黄，误。北至海康县界八十里通志，北至调延屯，误。东南至海安所二十里，

西北至海康县界八十里，西南至鹅豆港海岸六十里，东北至锦囊所一百里。

（[清]康熙刻本《广东舆图》）



▲汉旧县，属合浦郡。齐改为齐康县，置齐康郡。隋罢郡，改县曰隋康县，属合州。

唐贞观初复为徐闻县，属雷州。宋开宝初并入海康，绍兴中复置，元明仍旧，本朝因之。

（[清]康熙刻本《广东舆图》）



康熙《雷州府志》

选自《广东历代方志集成》一书（广东省地方史志办公室辑，岭南美术出版社 2007 年出版）。

[清]康熙《雷州府志》中的“徐闻县图”



▲【雷州】

【沿革】古者，宇内九州，舜即位，析之为十二，盖地广则政难周。如呼邪许者，众

负之则其趋也，便势使然也。周有天下，建诸侯千八百国，秦并之置郡。粤归汉后，雷统

属焉，中间或分或合，纷若棋枰。至明始定为三县。我朝鼎兴，仍如旧。征而纪之，亦因

革之轨也。

禹贡属扬州，为南徼荒服旧制，古百粤在要荒之服。春秋战国属楚史记，鬻熊之后封楚，据

有南服，故属焉。秦始皇并百粤，属象郡。秦亡，赵陀称王，南粤雷并属焉秦二世时，南海尉

任嚣病笃，命龙川令赵陀行尉事。嚣死，陀并象郡，称南粤王。汉初，属陀如故高祖时，未暇加兵，

诏立陀为南粤王。武帝元鼎六年，遣伏波将军路博德平南粤，置徐闻县，属合浦郡粤相吕嘉

杀使及粤太后谋反，帝遣将讨平之，以其地为南海、合浦等九郡，徐闻县属焉。光武二十六年平交

趾、南粤，仍属合浦郡，督于交州时交趾女子征侧、征贰反，九真、日南、合浦诸郡皆应之，帝

遣伏波将军马援发兵讨平之。三国属吴因之吴永安七年，以南海为广州，雷属交州。宋属越州宋分

合浦置宋寿郡，属交州，又改属越州。齐分置徐闻为齐康……

（[清]康熙《雷州府志》）



▲……郡。梁武帝大通中，属南合州梁以徐闻为合州，续加南字，为南合州。陈、隋俱

属南合州陈永定间，改徐闻为齐康，并以南合州领之。隋开皇间，并模薄（落？）、罗阿、雷川三县，

又置海康县、铁把（杷？）县，改齐康为隋康县，湛县为湛川县，州所领县凡七。炀帝大业初，复

属合浦郡大业间，废合州，而模落七县复属合浦郡。唐高祖武德十四年，分合浦郡置合州，太

宗贞观元年改东合州，寻改雷州贞观初更合州为东合州，复隋康为徐闻，八年改东合州为雷州，

以有擎雷水故名。玄宗天宝元年，以雷州为海康郡，肃宗至德初复为雷州，领海康、遂溪、

徐闻，属岭南道。咸通三年，属领西道。五代南汉，亦为雷州。宋太祖开宝四年平南汉，

改为雷州军，属广南西路，并遂溪入海康，以徐闻为递角场，寻复旧宋初，遣潘美平南汉，

刘鋹素衣白马以降，得州六十，县四百七十，雷隶之。元世祖元年，以雷州为宣慰司，十八年改

为雷州路总管府行中书省平章阿里海牙平海北，改司为总管府。顺帝十五年，山海贼寇雷是时土

人麦伏、黄应宾、潘龙等聚徒山海，潜号割据；十九年，化州路枢密院同佥罗福领兵击之诸贼败

走，州境以宁，以保障功升本州都元帅，寻据其地。明洪武元年春，罗福以全城归附，改路

为府，属广东布政司，属海北道大将军廖永忠克福州，顺取广州，谕福纳欸。以……

（[清]康熙《雷州府志》）



▲……指挥张秉彝戌（戍？）守，同知余麒孙开设府治，领海康、遂溪、徐闻三县。二年，遣

副将军参政朱亮祖镇之，师次雷州。九年，增廉州、石康、灵山、钦县入雷州。十四年，

改廉州为府，领石康、灵山、钦县，而海、遂、徐三县仍隶雷州治。国朝因之。

海康，雷附郭县，本汉徐闻地，属合浦郡。梁属合州。隋于此置海康县。唐为雷州治。

宋开宝初以遂溪、徐闻二县并人，属雷州。南渡后，复分为三，元明仍旧。国朝因之。

遂溪，雷属县，本汉合浦郡徐闻县地。……

徐闻，雷属县，本汉旧县，属合浦郡。齐改齐康县。梁大通间分其地置合州。隋罢郡，

改县曰“隋康”，属合州。唐贞观初复为徐闻县，属雷州。宋开宝初并入海康，绍兴中复

置，元明仍旧。

（[清]康熙《雷州府志》）



嘉庆《雷州府志》

选自《广东历代方志集成》一书（广东省地方史志办公室辑，岭南美术出版社 2007 年版）。

[清]嘉庆《雷州府志》中的“徐闻县全图”



[清]嘉庆《雷州府志》中的“徐闻城图”

▶【雷州】

【沿革志】自汉邳离侯平南粤，设

为徐闻县，隶合浦，雷地始入版图。齐

分县地置齐康郡，改县为齐康县，隶之。

历代以来，郡或为州，为军，为路，为

府；县亦或分或并。雷之名始于唐之贞

观，州领海康、遂溪、徐闻三县始于唐

之乾元。或者曰：古人治广以狭；雷山，

海严疆也，多置县便。或又曰：雷俗朴

事简，多置县是一羊而九牧也，一派而

众举也，省之便。今采自开关以来，或

沿□□备载于篇者古者，以共时势，准

之亦得□之，□□志沿革。
（[清]嘉庆《雷州府志》卷之三沿革志）


